Коми Республикаса Каналан Сӧветӧ 2017 вося йирым тӧлысь 1 лунсянь ӧшым тӧлысь 31 лунӧдз гражданасянь воӧм 
гижӧда шыӧдчӧмъяс видлалӧм
Коми Республикаса Каналан Сӧветӧ (водзӧ – Каналан Сӧвет) 2017 вося йирым тӧлысь 1 лунсянь ӧшым тӧлысь 31 лунӧдз воис 229 шыӧдчӧм, на лыдын 104 гижӧда шыӧдчӧм (на лыдын гражданасянь 65, ӧтйӧза организацияяссянь 23 да котыръяссянь 16 шыӧдчӧм). 
Став гижӧда шыӧдчӧм лыдысь быд коймӧд письмӧыс (37) воис Ӧтуввез-водзвежӧс пыр, мый меститӧма Ӧтуввезйын Каналан Сӧветлӧн официальнӧй сайтын.  

Письмӧясыс воисны республикалӧн дас куим муниципальнӧй юкӧнса олыссянь. Медтшӧкыда Каналан Сӧветӧ шыӧдчылісны Сыктывкарса олысьяс (50). Отчётнӧй кадколастын 19 шыӧдчӧм воис странаса мукӧд дінмуысь – Москва, Санкт-Петербург, Липецк, Оренбург, Москва обласьтса Щёлково, Челябинск обласьтса Копейск каръясысь. Ӧти шыӧдчӧм воис Ингушетия Республикаысь.
Коми Республикаса Каналан Сӧветӧ 2017 вося ІV кварталын 
воӧм гижӧда шыӧдчӧмъяслӧн тематика 

Гижӧда шыӧдчӧмъяссӧ видлалӧмыс петкӧдлӧ, мый гражданаӧс нёльӧд кварталын медъёна майшӧдлӧны социальнӧй да экономика боксянь сӧвмӧм серти юалӧмъяс да канму тэчасног да йӧзкотыр серти мытшӧдъяс. Коймӧд квартал серти налӧн лыдыс содіс.
Сыктывкарса олысьяс шыӧдчисны Сыктыв ю вомӧн Заречье посёлокӧ паромӧн вуджанін уджалӧм серти. Тайӧ ыджыд мытшӧд Сьӧдкыркӧтш посёлокса, Трёхозёрка кар кодь посёлокса да матысса сикт-грездъясса олысьяслы; Сыктывкарса Орбита микрорайонын олысьяс корӧны вежны Петрозаводск-Тентюков му участоклысь статус (Ж1 категорияысь вуджӧдны Р5 категорияӧ), а сідзжӧ корӧны вежны карлысь генплан, видзны веж зонаяс, дугӧдны точечнӧя стрӧитчӧм, сетны стрӧитчӧм вылӧ разрешениесӧ сӧмын сэк, кор проект серти пасйӧма мутас бурмӧдӧмсӧ; “Уна патераа керкаясӧн веськӧдлӧм” Воркута карса муниципальнӧй ӧтувъя предприятиеын уджалысьяс шыӧдчисны удждон мынтӧмсӧ ёна нюжӧдӧм серти.
Уна юалӧм воис республикаса олысьяссянь вужвойтырлысь инӧд дорйӧм серти татшӧм вӧзйӧмъясӧн: видзны коми кыв, велӧдны сійӧс кыдзи канму кыв став велӧдан организацияын, вынсьӧдны коми кывлысь абу материальнӧй духовнӧй озырлун статуссӧ Коми Республикаса Оланподулын; Сыктывкарса канму университетын бӧр восьтыны финн-угор факультет; госслужащӧйяслы да мукӧдлы быть тӧдны коми кыв. Сідзжӧ школаясын кыв велӧдӧм серти ассьыныс шыӧдчӧмъяссӧ ыстісны Коми Республикаса гижысь котыр да “Удорачи” абу коммерческӧй организация.
 Олысьясӧс ёна майшӧдлӧны социальнӧя могмӧдӧм, велӧдӧм, йӧзлысь дзоньвидзалун видзӧм, культура да спорт серти юалӧмъяс. 
Олысьясӧс майшӧдлӧ сійӧ, мый “Кулӧмдінса ШРБ” йӧзлысь дзоньвидзалун видзан канму сьӧмкуд учреждениеын чинтӧны сьӧмӧн могмӧдӧмсӧ; Кулӧмдін районлӧн Зимстан посёлокса участковӧй больничаын бырӧдӧны ставкаяс; Ухта карса Шудаяг посёлокын оз тырмыны медицина уджалысьяс. Сідзжӧ олысьясӧс майшӧдлӧ Ухта карын сахарнӧй диабетӧн висьысь челядьӧс лекарствоясӧн могмӧдӧм. “Диабет” Коми дінмуса ӧтйӧза организация вӧзйӧ лӧсьӧдны “Диабетысь видзчысьӧм да сыысь бурдӧдӧм йылысь” республиканскӧй уджтас либӧ оланпас.
Сыктывкарлӧн Эжва микрорайонса челядьлы спорт школа бердын “Мача хоккей” юкӧнулын занимайтчысь челядьлӧн бать-мам лыддьӧны, мый тренируйтчан комплексыс оз лӧсяв федеральнӧй тшупӧда нормативнӧй инӧда актъяслӧн ӧткымын корӧмлы.
Водзмӧстысь граждана корӧны вичмӧдны сьӧм, медым стрӧитны Кулӧмдін районса Дереваннӧй грездын клуб; дзоньтавны Выльгорт сиктын Э.А. Налимова нима история да культура музей да дзоньтавны Сыктывдін районлӧн Час сиктса культура керкалысь вевтсӧ.
Печора дорйысь комитетӧс петкӧдлысьяс вӧзйӧны видлавны референдум нуӧдӧм йылысь водзмӧстчӧм. На серти, республикаын колӧ вежны мусир проводъяс, кутшӧмъяс киссьӧмаӧсь нин.
Оланпастэчас бурмӧдӧм серти вӧзйӧмъясӧн шыӧдчӧмъясыс воисны Сыктывкарса, Интаса да Воркутаса олысьяссянь. Нёльӧд кварталын воис оланпастэчасӧ 4 вӧзйӧм. Найӧ вӧліны со мый йылысь:
Сыктывкарын олысь ань вӧзйӧ пыртны вежсьӧмъяс “Коми Республикаын гражданалысь лӧнь да майшасьтӧг олӧмсӧ могмӧдӧм йылысь” республиканскӧй оланпасӧ: урчитны кад  - 21.00 чассянь 9.00 часӧдз, кор оз позь торкны гражданалысь лӧнь да майшасьтӧг олӧмсӧ;
Воркута карын олысь ань вӧзйис пыртны лӧньлун йылысь  вылынджык индӧм оланпасӧ сэтшӧм жӧ вежсьӧмъяс, кутшӧмъясӧс примитӧмаӧсь нин ӧткымын дінмуын, - босьтны ёрдлӧн шуӧм серти, пример вылӧ, музыкальнӧй аппаратура;
Инта карын олысь корӧ содтыны гуалӧм вылӧ мынтан ыджда, а сідзжӧ уджавтӧм пенсионеръяслы шойччанінӧдз на бӧр ветлан туйысь компенсация; 
Сыктывкарысь тэрыб отсӧг сетан машинаса водитель вӧзйӧ ладмӧдны тэрыб отсӧг сетан машинаясын торъя шыӧн вӧдитчӧмсӧ.
Гражданалӧн шыӧдчӧмъяс серти нуӧдан уджын тӧдчана сійӧ, мый йӧзыс шыӧдчӧмъясас аттьӧалӧны оланпас пыртысьясӧс да организацияясӧн юрнуӧдысьясӧс. Сідз, отчётнӧй кадколастын Кулӧмдін районса ветеранъяслӧн сӧвет аттьӧаліс депутат В.А. Косовӧс Югыдъяг посёлокса ветеранъяслы газет-журналъяс вылӧ гижӧдчыны отсалӧмысь. Усинскса олысьяс аттьӧалісны веськӧдлысь компанияса директор П.Е. Рэйлянӧс карса олысьяс вӧсна тӧждысьӧмысь. Мытшӧдъяссӧ разьӧны ӧдйӧ: нюжӧдӧма би, садитӧма льӧм, пелысь пуяс, сэтӧр да мукӧдтор.
88 гижӧда шыӧдчӧм видлалісны Каналан Сӧветса юрнуӧдысьяс: Каналан Сӧветса Веськӧдлысь Н.Б. Дорофеева, Каналан Сӧветса Веськӧдлысьӧс Медводдза вежысь А.П. Макаренко,  Каналан Сӧветса Веськӧдлысьӧс вежысьяс В.А. Косов да В.В. Жиделева.
Оланпастэчас да меставывса асвеськӧдлӧм комитет видлаліс 14 шыӧдчӧм, на лыдын 12 – Каналан Сӧветса юрнуӧдысьяслӧн тшӧктӧм серти; социальнӧй политика комитет – 11 шыӧдчӧм, на лыдын 4 – Каналан Сӧветса юрнуӧдысьяслӧн тшӧктӧм серти; сьӧмкуд, вот да экономическӧй политика комитет – 6 шыӧдчӧм, на лыдын 5 – Каналан Сӧветса юрнуӧдысьяслӧн тшӧктӧм серти; вӧр-ва озырлун, вӧр-ваӧн вӧдитчӧм да экология комитет – 1 шыӧдчӧм Каналан Сӧветса юрнуӧдысьяслӧн тшӧктӧм серти.
Каналан Сӧветса Аппаратӧн юрнуӧдысь Д.Н. Челпановский видлаліс  4 шыӧдчӧм, на лыдын 2 – Каналан Сӧветса юрнуӧдысьяслӧн тшӧктӧм серти.
Пыдісянь видлалӧм могысь 35 гижӧда шыӧдчӧм Каналан Сӧветса чина йӧз ыстісны Коми Республикаса олӧмӧ пӧртысь власьт органъясӧ, Коми Республикаса прокуратураӧ, республикаса муниципальнӧй районъяслӧн да кар кытшъяслӧн муниципальнӧй юкӧнъясса администрацияясысь чина йӧзлы.
Индӧм кадколастын Каналан Сӧветӧ воӧм шыӧдчӧмъясын шыӧдчысьяс тӧдчӧдісны со татшӧм юалӧмъяс:
олан условиеяс бурмӧдӧм;
киссьӧм да аварийнӧй оланінысь мӧдлаӧ овмӧдӧм;
семьяӧс учёт вылӧ сувтӧдӧм, кыдзи гӧля олысь семьяӧс да кодлы колӧ бурмӧдны олан условиеяс;
уджвывса ветеранлы оланін ньӧбӧм вылӧ субсидия сетӧм; 
керкаяс капитальнӧя дзоньталӧм;
шоныдӧн да ваӧн могмӧдӧмысь тшӧтъяс лӧсьӧдӧм да найӧс индӧмсӧ инӧд боксянь подулалӧм; 
веськӧдлысь компанияясӧн абу колана ногӧн услугаяс сетӧм;
Кӧрткерӧс районса Маджа сиктын лӧп-ёг чукӧртан контейнер сувтӧдӧмсӧ да гараж стрӧитӧмсӧ инӧд боксянь подулалӧм;
Луздор районса Екшор грезд дорын вӧр пӧрӧдӧм; 
чорыд ломтас (пес) вылӧ дон содӧм;
Кулӧмдін районса Кырныша грездӧ Ӧтуввез нюжӧдӧм;
“Льӧмъю” турбазаса олысьясӧс транспортӧн могмӧдӧм;
Сыктывкарса 128 №-а автобуслысь маршрутсӧ нюжӧдӧм; 
“Сосновая поляна” коттедж посёлок шӧрын ритуальнӧй услугаяслысь салон-вузасянін восьтӧм; 
ёрд приставъяслӧн удж; 
олысьясӧс лекарственнӧй препаратъясӧн могмӧдӧм; 
гражданалысь дзоньвидзалунсӧ видлалӧм-туялӧм;
ССФ пыр вермытӧмъяслы путёвкаяс сетӧм;
олысьясӧн суррогата алкоголь юӧм;
“Школа” Комсомольск-на-Печоре скп. муниципальнӧй сьӧмкуд велӧдан учреждениеын школаӧдз челядьӧс видзан группа школалӧн ӧти стрӧйбаӧ вуджӧдӧм могысь дзоньталан уджъяс нуӧдӧм вылӧ сьӧм урчитӧм;
школаӧдз велӧдан учреждениеясӧ челядьӧс босьтӧм да ӧти детсадйысь мӧдӧ кагаӧс вуджӧдӧм; 
уджӧн могмӧдӧмын отсалӧм;
материальнӧй отсӧг сетӧм.
Приложение
Перевод словосочетаний для диаграммы 1
	Письма, поступившие через Интернет-приёмную; 36%
	-
	Ӧтуввез-водзвежӧс пыр воӧм письмӧяс; 36%


Перевод словосочетаний для диаграммы 2
	благодарности, поздравления
	-
	аттьӧалӧмъяс, чолӧмалӧмъяс

	вопросы гос-ва, политики
	-
	канму, политика серти юалӧмъяс

	материальная помощь
	-
	материальнӧй отсӧг

	вопросы судебных органов
	-
	ёрд органъяслӧн юалӧмъяс

	вопросы ЖКХ
	-
	ОКО серти юалӧмъяс

	соц.-эконом. развитие населенного пункта
	
	олан пунктсӧ социальнӧй да экономика боксянь сӧвмӧдӧм

	вопросы труда и зарплаты
	-
	удж да удждон серти юалӧмъяс

	разъяснение законодательства
	-
	оланпастэчас гӧгӧрвоӧдӧм

	предложения по изменению законодательства
	-
	оланпастэчас вежӧм серти вӧзйӧмъяс

	другие вопросы
	-
	мукӧд юалӧм

	вопросы культуры, образования и спорта
	-
	культура, велӧдӧм да спорт серти юалӧмъяс

	жилищные вопросы
	-
	оланін серти юалӧмъяс

	вопросы соц. защиты, здравоохранения
	-
	йӧзӧс социальнӧя дорйӧм, йӧзлысь дзоньвидзалун видзӧм серти юалӧмъяс

Лист1

				I кварт		II кварт		III кварт		IV кварт

		вопросы соц.защиты, здравоохранения		10		12		3		9

		жилищные вопросы		3		6		3		4

		вопросы культуры, образования и спорта		5		5		5		16

		другие вопросы		4		15		2		6

		предложения по изменению законод-ва		8		8		2		3

		разъяснение законодательства		5		10		6		3

		вопросы труда и зарплаты		5		5		2		4

		соц-эконом.развитие населенного пункта		18		16		6		12

		вопросы ЖКХ		7		8		12		8

		вопросы судебных органов		1		1		1		2

		переселение из районов Кр.Севера		2		2		0		0

		материальная помощь		3		18		9		15

		вопросы гос-ва,политики		3		4		13		18

		благодарности, поздравления		3		1		4		4

				77		111		68		104

